<<ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ 1992 ԹՎԱԿԱՆԻ ՕԳՈՍՏՈՍԻ 8-ԻՆ ԱՐԾՎԱՇԵՆ ՀԱՄԱՅՆՔԻՑ ԲՌՆԻ  ՏԵՂԱՀԱՆՎԱԾ ԸՆՏԱՆԻՔՆԵՐԻ  ԲՆԱԿԱՐԱՆԱՅԻՆ ՊԱՅՄԱՆՆԵՐԻ ԲԱՐԵԼԱՎՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ՚  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	 1. ՀՀ Գեղարքունիքի մարզպետարան
(16.02.2010թ.)


	  Որոշման նախագծի վերաբերյալ առաջարկություններ չկան:
	

	2. ՀՀ տարածքային կառավարման նախարարություն

(18.02.2010թ.)


	  Որոշման նախագծի վերաբերյալ առաջարկություններ չկան:

	

	3. ՀՀ կառավարությանն առընթեր անշարժ գոիյքի կադաստրի կոմիտե (19.02.2010թ.)

	Որոշման նախագծի վերաբերյալ առաջարկություններ չկան:

	

	4. ՀՀ Ֆինանսների նախարարաություն

(23.02.2010թ.)

	    1. Նախագծի 2-րդ կետով սահմանված հանձնարարականը անըննդունելի է, քանի որ <<Հայաստանի Հանրապետության բյուջետային համակարգի մասին>> ՀՀ օրենքի 21-րդ հոդվածի համաձայն, համապատասխան ոլորտը համակարգող պետական կառավարման մարմինը ՀՀ տարեկան պետական բյուջեների նախագծերը կազմելիս սահմանված կարգով պետական լիազոր մարմնի (ՀՀ ֆինանսների նախարարության) քննարկմանն է ներկայացնում նպատակային ծախսային ծրագրեր իրականացնելու համար անհրաժեշտ ֆինանսավորման հայտ: Հետևաբար առանց համապատասխան ֆինանսավորման հայտի ՀՀ ֆինանսների նախարարությունը ֆինանսական միջոցների նախատեսման հնարավորության հարց չի կարող քննարկել: Իսկ բյուջետային օրենսդրությանը համապատասխան ներկայացված հայտերը ՀՀ ֆինանսների նախարարության կողմից բոլոր դեպքերում քննարկվում են.

     2. Հայեցակարգի նախագծի <<I. Ներկա վիճակի վերլուծություն>> մասում արծվաշենցիների ըտանիքների թվի վերաբերյալ տվյալները հստակեցման և ճշգրտման կարիք ունեն: Առաջարկվում է անդրադառնալ բնակարանային խնդիրների լուծման կարիք ունեցող միայն 1992 թվականի օգոստոսի 8-ի դրությամբ բռնի տեղահանված`  547 ընտանիքներին, նախագծում նշված 638-ի դիմաց:
     3. Նախագծի <<IV. Արծվաշեն համայնքից բռնի տեղահանված ընտանիքների բնակարանային խնդիրների լուծման համար անհրաժեշտ միջոցների գնահատականը>> մասի առաջին կետով մասնագիտական կազմակերպության կողմից 527 բնակելի տների տեխնիկական վիճակի հետազննության համար 16.0 մլն.դրամ միջոցների նախատեսումը անհասկանալի է, հաշվի առնելով Նախագծի <<I. Ներկա վիճակի վերլուծություն>> մասում արծվաշենցիների բնակելի տների շուրջ 100 տարվա շահագործման ժամկետի, ինչպես նաև ֆիզիկական մաշվածության աստիճանի վերաբերյալ բերված տեղեկատվությունը:
      4. Հաշվի առնելով տնտեսության ներկա պայման-ներում ՀՀ պետական բյուջեի հնարավորությունները, առաջարկում ենք նախագծում նշվող 719 ընտանիքից 609-ի բնակարանային խնդիրները լուծել ոչ թե բնակարանային շինարարության ծրագրերի շրջանակներում կառուցված բազմաբնակարան շենքերի բնակարանների և բնակելի տների հատկացմամբ, այլ մնացած 70 ընտանիքի տարբերակով` շուկայից բնակելի տուն (բնակարան) ձեռք բերելու համար անհատույց պետական ֆինանսական աջակցության տրամադրմամբ, քանի որ կառուցման աշխատանքների 1 քառ.մետր ընդհանուր մակերեսի խոշորացված արժեքի միջին չափը հաշվարկվել է 165.0 հազ.դրամի չափով, իսկ ք. Ճամբարակի բազմաբնակարան շենքերի բնակարանների 2009 թվականի 3-րդ եռամսյակի դրությամբ ձևավորված 1 քառ.մ ընդհանուր մակերեսի միջին շուկայական արժեքը կազմում է ընդամենը 19.2 հազ.դրամ (կամ կառուցման համար անհրաժեշտ գումարից 8.6 անգամ պակաս):

    5. Նախագծին կից ներկայացված չեն բազմաբնակարան շենքերի կամ բնակելի տների շինարարության աշխատանքների 1 քառ.մետր ընդհանուր մակերեսի խոշորացված արժեքի միջին չափի` 165.0 հազ. դրամի հաշվարկները: 

6. ՀՀ 2010 թվականի պետական բյուջեով, այնպես էլ ՀՀ 2009-2011 թվականների ՄԺԾԾ-ով Նախագծում նշված խնդիրների լուծման նպատակով միջոցներ նախատեսված չեն:
	Ընդունվել է, կատարվել է համապատասխան փոփոխություն:
    Հայեցակարգի նախագծով առաջարկվում է անդրադառնալ Արծվաշեն համայնքից բռնի տեղահանված  և ՀՀ Գեղարքունիքի ու այլ մարզերի բնակավայրերում անհատական բնակարանային ֆոնդում բնակություն հաստացած 679  ըտանիքների բնակարանային ապահովման հարցին, որոնցից 638` ՀՀ Գեղարքունիքի մարզի բնակավայրերում բնակվող և այլ մարզերի բնակավայրերում` 41 ընտանիքների: 

    Ինչ վերաբերում է ՀՀ քաղաքաշինության նախարարի 2008 թվականի սեպտեմբերի 9-ի N152 հրամանով ստեղծված աշխատանքային խմբի կողմից 2008 թվականի սեպտեմբեր-հոկտեմբեր ամիսներին տեղում կատարած ուսումնասիրության համաձայն բնակարանային խնդիրների լուծման կարիք ունեցող 547 ընտանիքների թվին, ապա այդ ընտանիքները ՀՀ Գեղարքունիքի մարզում բնակություն հաստատած ընտանիքներն են, որոնց թիվը ճշտվել է հայեցակարգի մշակման գործընթացի ժամանակ ՀՀ Գեղարքունիքի մարզպետարանի կողմից:
Նշված միջոցների հատկացման անհրաժեշտու-թյունը պայմանավորված է   մասնագիտական կազմակերպության կողմից յուրաքանչյուր բնակելի տան տեխնիկական վիճակի հետազննության կատարման անհրաժեշտությամբ:

      Հետազննության արդյունքներով տրված եզրակա-ցության հիման վրա կհստակեցվեն Արծվաշեն համայնքից բռնի տեղահանված ընտանիքների բնակարանային ապահովմանն ուղղված պետական աջակցությամբ իրականացվող ծրագրի շահառու-ների թիվը և նրանց բնակարանային խնդիրների լուծման առաջնահերթությունը:
  Հայեցակարգի նախագծով բնակարանային շինարա-րության ծրագրերի շրջանակներում կառուցված բազմաբնակարան շենքերի բնակարանների և բնակելի տների հատկացմամբ  նախատեսվում է լուծել Ճամբարակ քաղաքում, Դրախտիկ, Շորժա, Աղբերք և Դպրաբակ գյուղերում բնակվող արծվաշենցիների բնակարանային խնդիրնրը, ինչը պայմանավորված է նշված բնակավայրերում առկա բնակարանային ֆոնդի սակավությամբ և դրա տեխնիկական վիՃակով:  

      Հաշվարկների հիմքում դրվել է 2009 թվականին աղետի գոտու բնակավայրերում իրականացված բնակարանային շինարարության ծրագրի շրջանակներում <<Գլենդել Հիլզ>> ՓԲ ընկերության կողմից կառուցված բազմաբնակարան շենքերի բնակարանների և բնակելի տների մեկ քառ.մետր ընդհանուր մակերեսի շինարարական աշխատանք-ների ձևավորված  արժեքի միջին չափը` 165.0 հազ.դրամը: 

   <<Ռազմական գործողությունների հետևանքով 1992 թվականի օգոստոսի 8-ին Արծվաշեն համայնքից բռնի տեղահանված ընտանիքների բնակարանային պայմանների բարելավման հայեցակարգին հավանություն տալու մասին>> ՀՀ կառավարության արձանագրային որոշման նախագիծը մշակվել է ՀՀ կառավարության 2009 թվականի դեկտեմբերի 24-ի N1523-Ա որոշմամբ հաստատված ՀՀ կառավարու-թյան 2010 թվականի գործունեության միջոցառում-ների ծրագրի 84-րդ կետի համաձայն:

	5. ՀՀ արդարադատության նախարարություն

(25.02.2010թ.)
	Որոշման նախագծի 3-րդ կետում <<նախարարությանը>> բառը փոխարինել <<նախարարին>> բառով:
	Արձանագրային որոշման նախագծի վերախմբագրման արդյունքում 3-րդ կետը հանվել է:


ՀՀ քաղաքաշինության նախարար Վարդան Վարդանյան
